
TURLI YOSH DAVRLARIDAGI
SHAXSLARDA O“ZINI

O‘ZI FAOLLASHTIRISH
XUSUSIYATLARINING
TAFOVUTLANISHI

Qurbonboyev Azimbek Nazirboy o‘g’li
Nizomiy nomidagi O‘zbekiston Milliy pedagogika universiteti,
“Amaliy psixologiya” kafedrasi dotsenti,
psixologiya fanlari bo‘yicha falsafa doktori (PhD)
ORCID: 0000-0003-4930-2045

Annotatsiya: Mazkur maqolada turli yosh davrlaridagi shaxslarda o‘zini o‘zi faollashtirish xususiyatlarining ahamiyati,
xorij psixolog olimlarining psixologik qarashlari hamda hayot va faoliyat davomida o'zini o‘zi faollashtirishning muhim jihat-
lari keng yoritilgan. Shuningdek, turli yoshdagi shaxslarda o‘zini o'zi faollashtirish darajasining namoyon bo‘lishi bo‘yicha
tafovutlar doirasida olib borilgan tadqiqot ishining migdor va sifat tahlili keltirilgan.

shaxsning o'zini o‘zi faollashtirishi, shaxs faolligi, ilk o‘spirinlik, o'spirinlik, yetuklik, ijodkorlikka intilish,
avtonomlik, bilish ehtiyojlari, autosimpatiya.
Abstract: This article extensively highlights the significance of self-actualization characteristics in individuals at dif-
ferent age stages, as well as the psychological views of foreign scholars and the essential aspects of self-actualization
throughout life and activity. Furthermore, the paper presents a quantitative and qualitative analysis of a study conducted
within the framework of examining differences in the manifestation of self-actualization levels among individuals of dif-
ferent ages.

elf-actualization of personality, personal activity, early adolescence, adolescence, maturity, aspiration for
creativity, autonomy, cognitive needs, autosympathy.
AHHOTaumA: B OaHHOW cTaTbe LUMPOKO OCBELLAETCs 3Ha4YeHWe OcOBEeHHOCTEN camoakTyanusauuu NIMYHOCTU B pas-
FIMYHblE BO3PACTHbIE NEpPUOAbI, NMCUXONOrMYecKme B3MMsAbl 3apyBGexXHbIX YUEHBIX, @ TakKe BaXHblEe acnekTbl CaMOaKTy-
anusauuy B Npouecce Xu3Hu U gesTenbHocT. Kpome Toro, npeacTaBneH KONMMYECTBEHHBIM U Ka4eCTBEHHbIN aHanu3
pe3ynbTaToB UCCMEAoBaHUS, MPOBEAEHHOTO B paMKax U3yYEeHUst pa3nnynii B MPOSIBIIEHUM YPOBHSI CamMoaKTyanu3aumm y
n1L, pasHoro BospacTa.

camMoaKkTyanmsauunsa nNM4YHOCTU, aKTUBHOCTb JINYHOCTU, PAHHAA FOHOCTb, IOHOCTb, 3PENI0CTb, CTPEM-
NleHne K TBop4yeCcTBY, aBTOHOMHOCTb, NO3HaBaTellbHble I'IOTpe6HOCTI/I, ayrTocuMmnaTuma.

Tadgiqot ishimizda ilgari surilgan asosiy muammo turli yosh davrlaridagi shaxslarda o‘zini o'zi faolllashtirish
darajasini aniglashdan iborat. Bundan ko‘zlangan maqsad asosida ilk o‘spirinlik, o‘spirinlik va yetuklik davridagi
shaxslarda o'zini 0‘zi faollashtirishning tarkibiy tuzilmalariga ta’sir etuvchi omillar o‘rganiladi. Aynigsa, turli yosh
davrlaridagi shaxslarda o‘zini o‘zi faollashtirishning gaysi tarkibiy komponentlari yetakchi ekanligini aniglash,
tafovutli jhatlarini o‘rganish va ularni tahlil gilish tadqgiqot ishimizning asosiy vazifalaridan biri hisoblanadi.

“O‘zini o'zi faollashtirish” atamasi ilk bor ilmiy kategoriya sifatida K.Goldshteyn (1939) tomonidan kiritilgan.
U o‘zining kognitiv reabilitatsiya nazariyasiga asoslanib, bemor shaxsi mazmunida simptomlarni ko‘rib chigishni
taklif etgan. U miya jarohatlari bilan og‘rigan bemorlar xulgidagi bir qator o‘zgarishlarni “o‘zini o‘zi faollashtirish”
va “0‘zini o‘zi namoyon qilish” tushunchalari bilan tushuntirgan. K.Goldshteynga ko‘ra, “o‘zini o‘zi faollashtirish”
tananing jarohat ta’siri ostida qayta qurishga qobilligini ifodalaydi” M. Uning ta’kidlashicha, o‘zini o‘zi faollash-
tirish tananing yagona va asosiy motivi bo‘lib, butun organizm o‘zini ro'yobga chigarishi, rivojlanishi, o‘zini o‘zi
kamol toptirishi, shaxsning ijodiy intilishi uchun asosi bo‘luvchi xususiyati sifatida xizmat qiladi.

Maslou bo‘yicha, o‘zini o'zi faollashtirish — bu insonning o‘zi xohlagan va bo‘lishi mumkin bo‘lgan shaxsga
aylanishi. O‘zini o‘zi faollashtirish — bu shaxsning iste’dod va gobiliyatlarini to‘laligicha namoyon etish; bu shax-

sning yashirin ijodiy imkoniyatlarini yuzaga chigarishidir; har bir inson qobiliyat va iste’dodga ega ©.

TADQIQOT METODOLOGIYASI

Ma’lumki, turli yosh davrlaridagi shaxslarda o‘zini o‘zi faollashtirish xususiyatini ilmiy tadqiq etish maqgsa-
dida N.F.Kalinaning “Shaxsning o‘zini o‘zi faollashtirish darajasini diagnostika qilish” metodikasi tanlab olindi.
Mazkur metodika ilk o‘spirinlik, o'spirinlik va yetuklik davridagi shaxslarda o'zini o‘zi faollashtirishning vaqtni
mo‘ljalga olish, gadriyatlar, inson tabiatiga nazar, bilish ehtiyojlari, ijodkorlikka intilish, avtonomlik, spontanlik,
0'zini o‘zi anglash, autosimpatiya, aloga o‘rnatish, mulogotdagi egiluvchanlik kabi muhim komponentlarning
namoyon bo‘lish darajasini tekshirishga garatilgan.

TAHLIL VA NATIJALAR

Mazkur metodika tanlab olingan sinaluvchilar guruhida o‘tkazilib, natijalar migdor va sifat jihatidan tahlil
gilingan hamda 1-jadvalda aks ettirilgan.

1-jadval: Turli yosh davrlaridagi shaxslarda o‘zini o‘zi faollashtirish bo‘yicha tafovutlarning ifodalanishi (N=462)
(Kruskal-Uollis H-mezoni bo‘yicha)

Komponentlar Yosh davrlari I‘?anglar.
o‘rtachasi

Ik ospirinlik 169 200,03

Vaqtni mo‘ljalga olish O'spirinlik 147 230,33 21,597 p<0,001
Yetuklik 146 269,10
Ik o‘spirinlik 169 193,78

Qadriyatlar O'spirinlik 147 264,11 23,525 p=0,001
Yetuklik 146 242,33
Ik o'spirinlik 169 211,04

Inson tabiatiga nazar O'spirinlik 147 223,38 13,215 p=<0,001
Yetuklik 146 263,35
Ik o'spirinlik 169 209,34

Bilish ehtiyojlari O'spirinlik 147 239,24 7,918 p<0,05
Yetuklik 146 249,35
Ik ospirinlik 169 207,35

ljodkorlikka intilish O'spirinlik 147 261,76 13,405 p=0,001
Yetuklik 146 228,99
Ilk o‘spirinlik 169 235,76

Avtonomlik O'spirinlik 147 220,52 1,501 p>0,05
Yetuklik 146 237,62
Ik o‘spirinlik 169 237,00

Spontanlik O'spirinlik 147 238,25 2,115 p>0,05
Yetuklik 146 218,34
Ik o‘spirinlik 169 226,64

O‘zini o‘zi anglash O'spirinlik 147 219,21 7,813 p=<0,05
Yetuklik 146 249,50
Ik ospirinlik 169 232,62

Autosimpatiya O'spirinlik 147 235,20 0,338 p>0,05
Yetuklik 146 226,47
Ik o‘spirinlik 169 234,01

Aloga o‘rnatish O'spirinlik 147 227,55 0,203 p>0,05
Yetuklik 146 232,57
Ik o'spirinlik 169 231,01

Muloqotdagi egiluvchanlik O'spirinlik 147 227,81 0,272 p>0,05
Yetuklik 146 235,78

1-jadvalda keltirilgan natijalarga ko‘ra, ilk ospirinlik, o‘spirinlik va yetuklik davridagi shaxslarda orasida
namoyon bo‘ladigan o‘zini o‘zi faollashtirishning vaqtni mo‘ljalga olish komponenti o‘rganilganda, ushbu holat
bo‘yicha ahamiyatli tafovutlar qayd etildi (H=21,597; p<0,001). Bundan ma’lum ko‘rinadiki, insonning hozirgi
paytda yashayotgan lahzalariga asosiy e’tiborni garatishi, o'z hayotini “keyinrog’qa qoldirib, o‘tmish yoki
kelajakdan boshpana topishga urinmaslik holatlari ilk o‘spirinlar va o‘spirinlarga nisbatan yetuklik davridagi
shaxslarda yuqoriroq rivojlangan bo‘ladi. Natijalarning bu tarzda namoyon bo'lishi ilk o'spirinlik va o'spirinlik
davridagi shaxslarda kelajakda amalga oshirishni rejalashtirgan ishlarning ko‘pligi, o'z vaqtini tog“ri tagsimlay
olmaslik holatlari bilan bog’liq bo‘lishi mumkin. Bu esa ushbu yoshdagi o‘spirinlarning ayni paytda o‘zlari bilan
ro‘y berayotgan vogea-hodisalarning mohiyatiga chuqur e’tibor qaratishiga jiddiy to‘siq bo‘ladi.

Qadriyatlar komponentining namoyon bo'lishi bo‘yicha turli yosh davrlaridagi shaxslarning ko‘rsatkichlari
o'zaro taqgoslanganda, ular o‘rtasida ahamiyatli farglar aniglandi (H=23,525; p<0,001). Mazkur ko‘rsatkichlarga
tayanib, ta’kidlash joizki, turli yoshga ega bo‘lgan insonlarning qadriyatlar sohasi bir-biridan farq qilib, o‘zi uchun
gadrli deb hisoblangan omillarni tahlil gilish, kelgusi hayoti va faoliyatida muhim ahamiyat kasb etadigan qadri-
yatlariga asosiy e’tiborini berish hamda shu kabi boshqa holatlar, asosan, ilk o‘spirinlik va yetuklik davridagi
shaxslarga nisbatan o'spirinlar ortasida tez-tez kuzatilishi tadgiqot natijalaridan ma’lum bo‘ldi. Tafovutlarning
bunday ifodalanishini ilk o‘spirinlar hayoti uchun zaruriy bo‘lgan gadriyatlarini anglash darajasi undan keyingi
ontogenez bosgichlariga nisbatan pastligi, yetuklik davrida esa qadriyatlar sohasining to‘liq anglanganligi nati-
jasida unga asosiy urg’uni berishning susayishi holatlari bilan izohlash mumkin.

O'zini o‘zi faollashtirishning inson tabiatiga nazar komponenti namoyon bo'lishi bo‘yicha ilk o'spirinlik,
o'spirinlik va yetuklik davridagi shaxslar natijalari o‘rtasida ahamiyatli farglar aniglandi (H=13,215; p<0,001).
Buni shunday izohlash mumkinki, turli davrlaridagi shaxslarda barqaror asos sifatida talgin qilinishi mumkin
bo‘lgan samimiy va ijobiy shaxslararo munosabatlar, insonlarga nisbatan xayrixohlik, shu bilan birga, jamiyat
a’zolariga bo‘lgan ishonch, xolislik, betaraflik va yaxshilik kabi ijobiy sifatlar ilk o‘spirinlik hamda o'spirinlik davriga
garaganda yetuklik davrida ko‘proq namoyon bo‘ladi. Demak, yetuklik davridagi shaxslar o‘’zga insonlarning
muammolariga yaxshiroq ahamiyat berishadi va ijobiy munosabatda bo‘lishga intilishadi. Tadgiqot natijalarining
har xil yoshli shaxslarda tafovutlanishini shunday yondashish mumekinki, yetuklik davridagi insonlar hayotiy
muammolarga undan oldingi psixik taragqiyot bosqichlaridagi odamlarga nisbatan ko‘proq duch kelishi, bunday
giyin vaziyatlarda o‘zgalar yordamini his gilishi natijasida boshqalar bilan ro'y bergan o‘xshash murakkab vazi-
yatlarda ularga yordam ko‘rsatishning ahamiyatini anglashadi hamda empatik yondashishadi.

Bilish ehtiyojlarining namoyon bo‘lishi bo‘yicha turli yosh davrlaridagi shaxslarning natijalari giyosiy o‘rganil-
ganda, ular o'rtasida ahamiyatli tafovutlar qayd etildi (H=7,918; p<0,05). Mazkur ko‘rsatkichlar shuni anglata-
diki, turli yosh davrlaridagi shaxslarda yangi bilim va axborotlarga intilish darajasi bir-biridan farq qilib, o‘zini
0zi anglash, har doim yangi taassurotlarga tayyor turish, har ganday ehtiyojni gondirish bilan bevosita bog'liq
bolmagan yangi narsalarga qizigish, o‘zgachalikka tashnalik kabi psixologik xususiyatlar yetuklik davridagi
insonlarda tadgiqotga jalb gilingan qolgan ikkita davr a’zolariga nisbatan ko‘proq tarzda yuzaga keladi. Bundan
ko‘rinadiki, shaxs yoshining ortib borishi natijasida yangi axborotlarni o‘zlashtirish, o'z hayotining farovonligini
ta’minlaydigan omillarni bilishga harakat qilish jihatlari yanada takomillashib boradi. Yetuklik davridagi shaxs-
larda biror narsani o‘rganishga vazminlik bilan yondashishi, sabr-togatlilik sifatlari, ommaviy axborot vositalarini
muntazam ravishda kuzatib borishga moyillik jihatlari o‘spirinlarga nisbatan yaxshiroq rivojlanganligi sababli,
ularda ushbu shkala bo‘yicha yuqori natijalar qayd etilgan bo‘lishi mumkin.

llk o'spirinlik, o‘spirinlik va yetuklik davridagi shaxslarda o‘zini o'zi faollashtirishning muhim komponenti
bo‘lgan ijodkorlikka intilish bo‘yicha yosh davrlari kesimida ahamiyatli tafovutlar mavjudligi kuzatildi (H=13,405;
p<0,001). Mazkur ko‘rsatkichlar shuni anglatadiki, hayotga nisbatan ijodiy munosabat bildirish, faoliyatga
nisbatan kreativ yondashish, takrorlanmas jihatlarga katta e’tibor garatish kabi xususiyatlar o‘spirin yoshidagi
yigit va gizlarda ilk o‘spirinlik hamda yetuklik davridagi insonlarga garaganda yuqoriroq darajada shakllangan
bo‘ladi. Qayd etish lozimki, aynan o‘spirinlik davridagi sinaluvchilarda ijodkorlikka intilishning yugori bo'lishi bir
gator omillar, jumladan, ulardagi fan-texnika yutuglarini tezda o‘zlashtirib olishga moyillik, original g’oyalarni
ilgari surish orqali jamiyatda o'z o‘rnini topishga bo‘lgan ehtiyojning balandligi, shuningdek, ushbu davrdagi
shaxslarning aksariyat qismi talabalar ekanligini hisobga olsak, oliy ta’'lim muassasalaridagi mustaqil ta’lim
topshiriglarini bajarishdagi ko‘nikmalar bilan aloqador bo‘lishi mumkin.

Turli yosh davrlaridagi shaxslarda o‘zini o‘zi anglash xususiyati bo‘yicha ularning natijalari tagqoslanganda,
ushbu giymatlar orasida ahamiyatli farglar aniglandi (H=7,813; p<0,05). Natijalardan ma’lumki, o’zining istak va
ehtiyojlariga sezgirlik darajalari inson umrining pog’onalari kesimida tafovutli jihatlar ko‘zga tashlanib, yetuklik
davridagi shaxslarda qolgan ikkita ontogenez bosqichiga nisbatan yuqori ko‘rsatkichlar qayd etilgan. Demak,
yetuklik davridagi insonlarda oz shaxsiy mohiyatini ajratib ko‘rsatadigan sifatlarni to‘laroq anglash, o‘zlarining
garashi va bahosi tashqi ijtimoiy me’yorlar bilan o’zgarmaslik jihatlari yuqori darajada namoyon bo‘lishi ayon

bo‘ladi. Natijalarning bunday tarzda ifodalanishi yetuklik bosqgichidagi shaxslarda hayotiy tajribaning ko‘pligi,
muvaffaqiyatsiz holatlarga sabab bo‘lgan ichki psixologik xususiyatlarni farglash ko‘nikmalari va ularni takrorla-
maslikka bo‘lgan intilish darajalari yangi individual sifatlarni ro‘yobga chiqarishga zamin hozirlashi bilan bog’liq
bo‘lishi mumkin.

Aniglangan ko‘rsatkichlar asosida qayd etish joizki, tadgiqot natijalariga ko‘ra turli yosh davrlaridagi shaxs-
larda o‘zini ozi faollashtirish komponentlari bo‘yicha ahamiyatli farglar aniglandi. Jumladan, yetuklik davridagi
shaxslarda ilk o'spirinlik va o'spirinlik davridagi insonlarga nisbatan o'zini o‘zi faollashtirish xususiyatlari
yuqoriroq rivojlangan bo‘ladi. Ushbu tafovutli jihatni vagtni mo‘ljalga olish, inson tabiatiga nazar, bilish ehtiyoj-
lari, o'zini 0‘zi anglash xususiyatlarida ko‘rish mumkin. Bundan tashqari, o'spirinlik davridagi insonlarda esa
0'zini o‘zi faollashtirish xususiyatining gadriyatlar va ijodkorlikka intilish komponentlari yaxshiroq shakllanganligi
ma’lum bo'ldi.

